КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Коми Республикаса  ӧткымын канму учреждениелы выль ним сетӧм, Коми Республикалӧн ӧткымын канму учреждениеса уджалысьяслысь медпозяна штат лыд урчитӧм да Коми Республикаса ӧткымын шуӧмӧ вежсьӧмъяс пыртӧм йылысь
«Коми Республикаса олӧмӧ пӧртысь власьт органъяслысь тэчас бурмӧдан ӧткымын юалӧм йылысь» Коми Республикаса Юралысьлысь 2017 во лӧддза-номъя тӧлысь 26 лунся 55 №-а Индӧдлӧн 2 пунктӧ кутчысьӧмӧн Коми Республикаса Веськӧдлан котыр шуис:
1. Сетны «Коми Республикаса стрӧитчан министерстволӧн республиканскӧй велӧдчан шӧрин» уджсикасын содтӧд тӧдӧмлун сетан Коми Республикаса канму асшӧрлуна учреждениелы «Оланін да коммунальнӧй комплекс да стрӧитчан юкӧнын республиканскӧй велӧдчан шӧрин» уджсикасын содтӧд тӧдӧмлун сетан Коми Республикаса канму асшӧрлуна учреждение выль ним.
2. Сетны «Коми Республикаса стрӧитчан министерстволысь удж могмӧдан шӧрин» Коми Республикаса канму казённӧй учреждениелы  «Коми Республикаса энергетика, оланін да коммунальнӧй овмӧс, тариф министерстволысь  удж могмӧдан шӧрин» Коми Республикаса канму казённӧй учреждение выль ним.
3.  Индыны, мый «Оланін да коммунальнӧй комплекс да стрӧитчан юкӧнын республиканскӧй велӧдчан шӧрин» уджсикасын содтӧд тӧдӧмлун сетан Коми Республикаса канму асшӧрлуна учреждение да «Коми Республикаса энергетика, оланін да коммунальнӧй овмӧс, тариф министерстволысь  удж могмӧдан шӧрин» Коми Республикаса канму казённӧй учреждение учредитысьлысь могъяссӧ да уджмогъяссӧ збыльмӧдӧ  Коми Республикаса энергетика, оланін да коммунальнӧй овмӧс, тариф министерство. 
4. «Коми Республикаса энергетика, оланін да коммунальнӧй овмӧс, тариф министерстволысь  удж могмӧдан шӧрин» Коми Республикаса канму казённӧй учреждениеса уджалысьяслысь медпозяна штат лыдсӧ урчитны 20 единица.  
5. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧдын индӧм лыддьӧг серти. 
6. Тайӧ шуӧмыс вынсялӧ 2018 вося тӧвшӧр тӧлысь 1 лунсянь.

Коми Республикаса Веськӧдлан котырлӧн 
2017 во вӧльгым тӧлысь 8 лунся 590 №-а шуӧм дорӧ
СОДТӦД
Коми Республикаса Веськӧдлан котырлӧн ӧткымын шуӧмӧ пыртӧм 
ВЕЖСЬӦМЪЯС ЛЫДДЬӦГ
1. «Коми Республикаса архитектура да стрӧитчан министерство бердын Коми республиканскӧй инвестиция да стрӧитчан шӧрин» Коми Республикаса канму казённӧй учреждениелы выль ним сетӧм йылысь да «Коми Республикалӧн ӧткымын канму сьӧмкуд да казённӧй учреждениеса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2011 во рака тӧлысь 28 лунся 86 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2016 во косму тӧлысь 1 лунся 160 №-а шуӧмын:
содтыны татшӧм сюрӧса 3 пункт:
«3.  Учреждениелысь медпозяна штат лыдсӧ урчитны 61 единица.».
2. «Коми Республикаса экономика сӧвмӧдӧмлы отсӧг сетан шӧрин» Коми Республикаса канму сьӧмкуд учреждениелысь сикассӧ вежӧмӧн  «Коми Республикаса экономика сӧвмӧдӧмлы отсӧг сетан шӧрин» Коми Республикаса канму учреждение котыртӧм йылысь» Коми Республикаса Веськӧдлан котырлӧн 2011 во вӧльгым тӧлысь 14 лунся 508 №-а шуӧмын:
содтыны татшӧм сюрӧса 310  пункт: 
«310. 2018 вося тӧвшӧр тӧлысь 1 лунсянь «Коми Республикаса экономика сӧвмӧдӧмлы отсӧг сетан шӧрин» Коми Республикаса канму учреждениелысь медпозяна штат лыдсӧ урчитӧны 41 единица.».
3. «Коми Республикалӧн ӧткымын канму сьӧмкуд да казённӧй  учреждениеса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2011 во рака тӧлысь 28 лунся 86 №-а шуӧмын:
Коми Республикалӧн канму сьӧмкуд да казённӧй учреждение лыддьӧг, кӧні уджалысьяс вылӧ паськалӧ «Коми Республикалӧн ӧткымын канму сьӧмкуд да казённӧй учреждениеса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2011 во рака тӧлысь 28 лунся 86 №-а шуӧмлӧн вын, мый вынсьӧдӧма шуӧмӧн (1 №-а содтӧд):
9 пункт гижны тадзи:
«9. «Коми Республикаса энергетика, оланін да коммунальнӧй овмӧс, тариф министерстволысь  удж могмӧдан шӧрин» Коми Республикаса канму казённӧй учреждение.».
4. «Коми Республикалӧн канму асшӧрлуна да сьӧмкуд ӧткымын учреждениеса, «Уна патераа керкаяс капитальнӧя дзоньталан дінму фонд»  Коми Республикалӧн абу коммерческӧй организацияса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2012 во косму тӧлысь 23 лунся 156 №-а шуӧмын:
Коми Республикалӧн канму асшӧрлуна да сьӧмкуд учреждение лыддьӧгын, кӧні уджалысьяс вылӧ паськалӧ тайӧ шуӧмлӧн вын (шуӧм дорӧ 1 №-а содтӧд):
8 пункт гижны тадзи:
«8) «Оланін да коммунальнӧй комплекс да стрӧитчан юкӧнын республиканскӧй велӧдчан шӧрин» уджсикасын содтӧд тӧдӧмлун сетан Коми Республикаса канму асшӧрлуна учреждение;».
